
w Ddu sciiast? (

Ddu sciiast chi su nomini de su mesi de cabudanni in Sardinnia est una
eredadi culturali de s'impeériu bizantinu?
S’annu bizantinu, nomenau puru annu de sa criatzioni de su mundu,
incumentzat sa primu diri de cabudanni e in custu mesi incumentzant finsas
medas traballus acapiaus a su sartu chi favoressiant s'incumintzu de s’annu de
sa laurera.
Ma cumenti est possibili chi in Sardinnia teneus unu mesi alliongiau a is
romanus de orienti?

A pustis de s’acabu de s'impériu romanu de ocidenti sa Sardinnia est abarrada
a suta de su rennu de is Vandalus (unu populu originariu de su centru-est de
s’Europa chi est lIdmpiu in Sardinnia de su nord-Africa a pustis de is
migratzionis chi dd’at portau ingunis passendi a primu de sa Penisula ibérica)
po 80 annus prus o mancu, finsas a candu in su 534 p.C. is bizantinus dd’iant
bintus in sa batallia de Tricamarum (acanta de Cartagine) pighendisindi totus
is territorius chi teniant issus.
De custu acuntéssiu e po medas séculus a pustis sa Sardinnia s’est manténnia
a intru de su mundu culturali de Bisanzio, traghedisi a fatu finsas a oi
calincuna eredadi de custu impériu cumenti su noOmini de su mesi de
cabudanni.

In sa magini ddoi at unu minudu de sa cara de Giustiniano | (imperadori
bizantinu candu iant conchistau sa Sardinnia in su 534 p.C.) de su mosaicu de
Santu Vidali de Ravenna

